
Sənaye sektoru və inzibati xərclər: Məsrəf nomenklaturası 

sahə müstəvisində 
 

Xülasə 

 

Tədqiqatın məqsədi – təsərrüfat subyektlərinin fəaliyyətində özünün icra etdiyi vəzifələrlə, 

tərənnüm etdiyi əhəmiyyətlə fərqlənən inzibati xərclərin mahiyyət və məzmununa, onların əhatə 

dairəsinə və daxili təsnifləşdirilməsinə aydınlıq gətirilməsi. 

Tədqiqatın metodologiyası – müşahidə, qruplaşdırma, müqayisəli təhlil, induksiya, mütləq və 

nisbi kəmiyyətlər, deduksiya, balans metodlarından istifadə olunması. 

Tədqiqatın nəticələri – araşdırmanın spesifikasiyalarını nəzərə alaraq xərclərin qanunauyğun 

şəkildə təsnifləşdirilməsi, həmin fəaliyyət əsasında fərqləndirici inzibati əlamətlərin sərgilənməsi, 

inzibati-təsərrüfat xərclərinin daxili təsnifatının kompleks şəkildə formalaşdırılması, həmin xərc 

qrupunun maliyyə və idarəetmə uçotu kontekstindən qiymətləndirilməsi. 

Tədqiqatın nəzəri və təcrübi əhəmiyyəti – təsərrüfat subyektləri tərəfindən inzibati-idarəetmə 

və digər analoji qaydalarda həyata keçirilən fəaliyyətin fasiləsiz qaydada təşkilinin sistemli şəkildə 

ifadə olunması, müəssisələr miqyasında zəruri limit və xüsusi çəkilər nəzərə alınmaqla inzibati 

xərclərin fərqli prizmalardan araşdırılması, müxtəlif layihələr üzrə inzibati xərclərin mütəşəkkil 

şəkildə, xərclərin vahid məcmuları daxilində qiymətləndirilməsi. 

Tədqiqatın orijinallığı və elmi yeniliyi – inzibati-təsərrüfat və idarəetmə xərclərinin mümkün 

məqbul davranış imkanlarının qiymətləndirilməsi, onlar üzrə çoxsaylı baxış rakurslarına vahid 

yanaşmanın təmin edilməsi, müvafiq xərc qrupunun fərqli konfiqurasiyalar daxilində müşahidə 

altına alınması. 

Açar sözlər: mühasibat uçotu, xərc elementləri, inzibati xərclər, xərc nomenklaturaları, xərclərə 

nəzarət 

Industrial Sector and Administrative Expenses: at Field Level  

Cost Nomenclature 
 

Abstract 

 

Purpose of the research – To clarify the nature and content of administrative expenses, which 

differ in their functions and significance in the activities of economic entities in the industrial 

sector, as well as their scope and internal classification. 

Research methodology – Observation, grouping, comparative analysis, induction, absolute and 

relative quantities, deduction, and the balance method were used. 

Research results – Based on the specifics of the study, the costs were systematically classified, 

distinguishing administrative characteristics within those activities, forming a comprehensive 

internal classification of administrative-economic costs, and evaluating this expense group in the 

context of financial and managerial accounting. 

Theoretical and practical significance of the research – Expressing the continuous 

organization of administrative-management and similar activities by industrial entities in a 

systematic way; analyzing administrative expenses from various perspectives within enterprises by 

considering necessary limits and specific weights; and evaluating administrative costs across 

various projects in an organized manner within unified cost aggregates. 

Originality and scientific novelty of the research – Evaluation of the possible acceptable 

behavior patterns of administrative-economic and management expenses; providing a unified 

approach to the numerous perspectives on these costs; and monitoring this cost group within 

different configurations. 

Keywords: accounting, cost elements, administrative expenses, cost nomenclatures, cost control 

 

Giriş 

 

Beynəlxalq iqtisadi mühit, onun ərazi vahidləri ilə sintezə uğrayan konfiqurasiyaları çoxsaylı 

təzahür imkanlarının ortaya çıxmasına şahidlik etməkdədir. Ölkələrin iqtisadi imkanları və digər 

əlamətlər baxımından qruplaşdırılması, onların məhsul və xidmətlər üzrə ixtisaslaşmasının təmin 

edilməsi, bəhs olunan yönlərdə “istehsalçı – istehlakçı” tarazlığının qorunması, daxili istehsal və 

idxal-ixrac fəaliyyəti üzrə müşahidə və birnövlü qruplarda məskunlaşdırmaların həyata keçirilməsi 

kimi addımların atılması digər amillərlə yanaşı iqtisadi-təşkilati müstəvidə sistemləşdirilmiş ardıcıl 

və ahəngdar fəaliyyətin təşkili və həyata keçirilməsinə şərait yaratmaqdadır (Cəfərov, 2012, s. 47). 

İqtisadi sistem və onun sahələri, inzibati-ərazi bölgüləri, tabeçilik, fəaliyyətin təşkili, mülkiyyət 

növü və digər bu kimi əlamətlər müəssisələrin uzunmüddətli, fasiləsiz işgüzar mühitinin 

formalaşmasına təsirsiz ötüşməməkdədir. Fəaliyyətin səmərəlilik, mütərəqqilik, optimallıq, 

dəqiqlik, düzgünlük, nəzarət, plan-proqnoz qaydalarına riayət olunma və digər prinsiplər əsasında 

təşkili və həyata keçirilməsi onların cari vəziyyəti ilə yanaşı perspektiv zaman ifadələrində də 

mütərəqqiləşmə, mütəmadi yenilənmə, müasir standartlardan istifadə yolunda səylər göstərəcəyinə 

şahidlik etmək məqsədlərini güdməkdədir (Bağırov, 2012a, s. 59). 

Tədqiqat 

Sənayenin təsərrüfat subyektləri – ölkənin iqtisadi sisteminin sahəvi təmsilçiləri, ixtisaslaşma 

sahəsində məhsulların növ-tərkib məzmununa aydınlıq gətirən fəaliyyət vahidləri, Azərbaycan 

Respublikası və onun hüdudlarından kənarda iqtisadi sferada siyasətini düşüncədən reallığa çevirən 

və işgüzar mühitin bərqərar olmasına şərait yaradan manqalardır. Onların mövcudluğu, fəaliyyətinin 

təşkili və idarə edilməsi, təsərrüfatdaxili və kənar əlaqələrin yaradılması üsulları, qaydaları və 

mexanizmləri ölkəmizin müvafiq hüquqi-normativ sənədləri əsasında nizama salınmaqdadır 

(Müəssisələrin uçot siyasəti haqqında Əsasnamə, 2007, s. 11). 

Müəssisələrin iqtisadi və digər müstəvilərdə öyrənilməsi onların öz fəaliyyətlərini necə həyata 

keçirməsi ilə bağlı bir sıra prinsip və şərtlər əsasında mümkün olur ki, onlardan da müasir şəraitdə 

özünün yüksək əhəmiyyəti ilə fərqlənən və “mütərəqqilik” tələblərinə cavab verənlər sırasında 

nümunəvi tərkibinə sxem 1 vasitəsilə nəzər yetirmək məqsədəuyğun olardı (Sxem 1) (Abbasov, 

Səbzəliyev, 2015). 

 

Sxem 1. Müəssisələrin fəaliyyətinin təşkilati prinsip və şərtləri. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Mənbə: (Bağırov, 2009, s. 109-110) 

 

Bəhs olunan işlərin sistemli və kompleks şəkildə icrasında mühasibat uçotu və audit-nəzarət 

işlərinin rolu danılmazdır. Uçot-hesabat fəaliyyəti onun obyekti kimi qəbul olunan hər bir vahidin 

mövcudluğuna, zaman parametrləri daxilində onun vəziyyətində baş verən dəyişikliklərə aydınlıq 

gətirmək məqsədi güdməkdədir. İqtisadi fəaliyyət zamanı bilavasitə və ya dolayı şəkildə istifadə 

olunan üsul, qayda və mexanizmlər vasitəsilə konkret vaxt vahidi ərzində təsərrüfat vəsaitləri, 

onların yerləşdirilməsi və əmələgəlmə mənbələri, həmçinin hesablaşma, maliyyələşmə kimi 

istiqamətlərlə bağlı müfəssəl məlumatlandırmaya nail olmaq mümkündür. 

Mühasibat uçotu və hesabat – aparici maliyyə göstəricilərinin fiksatoru kimi 

İlk növbədə nəzərdən yayınmamalıdır ki, Azərbaycan Respublikasında vahid təsərrüfat uçotu 

sistemi formalaşdırılmışdır. Onun tərkibində mühasibat uçotu ilə yanaşı operativ-texniki və statistik 

uçot növləri də mövcuddur ki, onlar da uçot tədqiqatına məruz qalan obyektlər haqqında kompleks 

şəkilli informasiyanın əldə olunmasına şərait yaratmaqdadır. 

Müstəqilliyin əldə olunması ilə bütün sferalarda olduğu kimi, mühasibat uçotu və hesabat 

istiqamətində də zəruri təkmilləşdirmələr və transformasiyalar həyata keçirilmişdir. Uçot-hesabat 

SƏNAYE SUBYEKTLƏRİNİN FƏALİYYƏTİNİN TƏŞKİLATİ-İQTİSADİ  

PRİNSİP VƏ ŞƏRTLƏRİ 

müəssisələrin müvafiq nizamnamə və əsasnamələr üzrə baza təyinatlarına uyğun  

olaraq  iqtisadi sahə təyinatının və fəaliyyət ixtisaslaşmaları istiqamətlərinin  

müəyyən edilməsi 

onların “təchizat (tədaürkat) → istehsal fəaliyyəti (xidmətin göstərilməsi) → satış 

(mübadilə)” marşrutunun tələblərinə uyğun işlərinin təşkili və idarə edilməsi 

fəaliyyətin son nəticələrinin dəqiq şəkildə müəyyənləşdirilməsi və müvafiq  

bölüşdürələrin aparılması  

maliyyələşmə, investisiya qoyuluşların, səmərəlilik və digər analoji istiqamətlər üzrə 

müstəqil proqramların hazırlanması və təcrübəyə tətbiqi 

ştat – smeta cədvəllərinin işlənilməsi və onun subyektin avadanlıq parkı, dövriyyədəki 

vəsait həcmi və dövretmə sürəti və sair mühüm göstəricilərlə birgə, qarşılıqlı əlaqə və 

asılılıq şəklində nəzərdən keçirilməsi 

maliyyə göstəricilərinin çoxamilli araşdırmalara məruz qoyulması və zəruri  

nəticələrin aşkara çıxarılması 

müəssisələrdə uçot – hesabat sisteminin və nəzarət – audit qaydalarının tələblərinə  

riayət olunması 

müxtəlif aidiyyat ilə fərqlənən iqtisadi, sosial və digər tədbirlərin fərdi təşəbbüs 

 və seçim qaydaları əsasında reallaşdırılması və s. 

işlərində yeniliklərin mövcudluğu ilk növbədə cəmiyyətin iqtisadi bazasının modernləşdirilməsi ilə 

əlaqələndirilməkdədir. Dövlət mülkiyyətinin sosializm quruluşundakı hökmran mövqeləri bazar 

iqtisadi sistemində mülkiyyətin çoxnövlü formaları üzrə paylanmağa başlanılmışdır. Bələdiyyələrin 

öhdəsinə verilən mülkiyyətlə yanaşı xüsusi, kolxoz-kooperativ, payı bəlli strukturlar, birgə (yerli və 

xarici şəriklərin təmsil olunduğu) və tamamilə xarici kapitala əsaslanan müəssisələr müstəqilliyin 

gətirdiyi yeniliklərdən biridir ki, bu da mühasibat uçotu və nəzarət-audit sisteminə də təsirsiz 

ötüşməmişdir (Abbasov, 2010, s. 17). 

Digər tərəfdən, təsərrüfat subyektlərinin qeydiyyatının həyata keçirilməsində çoxlu sayda amilin 

iştirakı da danılmazdır. Belə ki, hər bir müstəqil müəssisə özünün iqtisadi sahəyə aidiyyəti, 

mülkiyyət növü, istehsal (xidmət) həcmləri, tətbiq olunan maliyyələşdirmə üsulları və digər 

əlamətlərindən asılı olmayaraq özünün işgüzar siyasətini formalaşdırmalı və həyata keçirməlidir. 

Məzmun etibarı ilə mühasibat uçotu özündə bir neçə aspekti birləşdirməlidir (Sxem 2). 

Sxem 2.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

SƏNAYE SAHƏSİ ÜZRƏ MÜHASİBAT UÇOTU VƏ HESABATININ TƏŞKİLİ  

VƏ YERİNƏ YETİRİLMƏSİ ASPEKTLƏRİ   

ölkə qanunvericiliyinə müvafiq olaraq 

mühasibat uçotunun təşkili və həyata 

keçirilməsi inzibati xarakter daşımaqdadır 

uçot-hesabat işləri müəssisələrin bütün növ 

əmlaklarını, vəsaitlərini, hesablaşmalarını 

və digər mövcudiyyətini əhatə etməkdədir 

uçot və qeydiyyatın ümumiləşdirilmiş yekunlarının ifadəsində mühasibat balansı və digər 

hesabat formalarının xidmətlərinə və imkanlarına müraciət olunmaqdadır və s. 

mühasibat uçotunun fasiləsiz, başdan-ba-

şa, təsərrüfat bölmələri arasında qarşılıqlı 

əlaqə və asılılıqları gözlənilən sistemi bər-

qərar edilməli, uçot-hesabat müfəssəl təş-

kili mexanizmlərinə müraciət olunmalıdır 

mühasibat qeydləri müvafiq uçot maddələr 

üzrə yazılışlardan istifadə etməklə həyata 

keçirilməkdədir 

ölkə qanunvericiliyinə müvafiq olaraq 

mühasibat uçotunun təşkili və həyata 

keçirilməsi inzibati xarakter daşımaqdadır 

müəssisə vəsaitlərinin qeydiyyata alınması 

Azərbaycan Respublikasının Maliyyə 

Nazirliyi tərəfindən hazırlanan Hesablar 

Planı və çoxsaylı hüquqi-normativ 

aktlarının tələblərinə uyğun icra 

edilməkdədir 

mühasibat uçotunun metodologiyasında 

sənədləşmə və inventarlaşma proseslərinə 

müraciət olunmaqdadır 

müəssisə vəsaitləri və əməliyyatlarının də-

qiq dəyər ifadələrinə məruz qoyulması 

məqsədilə  zəruri qiymətləndirmə əməliy-

yatlarından istifadə olunması qanunauy-

ğun hallar kimi ön plana çəkilməkdədir 

istehsal olunan məhsulların, görülən işlə-

rin və göstərilən xidmətlərin dəyər ifadə-

sinə (yəni maya dəyəri və gəlir göstəri-

cilərinə) aydınlıq gətirilməsi məqsədi ilə 

fəaliyyətlər bazasında xərclərin nümunəvi 

təsnifatına müraciət olunmalı, onların 

düzgün, dəqiq və yerli-yerində fiksasiyası 

həyata keçirilməlidir 

qeydiyyatların rəsmiləşdirilməsində sadə 

və mürəkkəb şəkilli ikili yazılış üsullundan 

(hesabların debet və kreditləri üzrə) 

istifadə edilməkdədir 

uçotun təşkili mexanizmləri ilə yanaşı hər 

bir təsərrüfat subyekti (və ya sahəsi) üzrə 

dəqiqləşdiilmiş yoxlama meyarları və he-

sablama üsulları işlənilməlidir ki, bu da 

uçotun nə dərəcədə düzgün icra 

olunmasını təsdiqləməlidir 

Mənbə: (Maliyyə Nazirliyi) 

Mühasibat işinin təşkilində onun prinsiplərindən istifadə olunmaqdadır. Aparıcı prinsiplər 

sırasında tamlıq, düzgünlük, dürüstlük, dəqiqlik, vaxtlı-vaxtında olma və digər mühüm prinsiplərə 

müraciət olunması və digər prinsiplərin xidmətlərinə müraciət olunmaqdadır. Onu da qeyd etmək 

yerinə düşər ki, təsnifatda ifadə olunan hər bir bənd özünün sahəvi sistemi ilə, çoxsaylı tərkib 

elementləri ilə təmsil olunmaqdadır. 

İnzibati xərclər – sənaye subyektlərinin mühüm maliyyə göstəricilərindən biridir 

Tədqiqat obyektinin “sənaye sahəsi – inzibati xərclər” tandemi prizmasından yanaşılması 

özünün xüsusiyyətlərini sərgiləməkdədir. Bu sırada çoxsaylı amillər nəzərə alınmalıdır ki, onlardan 

mühüm olanlarını nümunəvi qaydada aşağıdakı məzmunla ifadə etmək mümkündür: 

• Mövcud qanunvericilik normalarının tələb və təməllərinin gözlənilməsi; 

• İstehsalın (ümumiyyətlə fəaliyyətin) formalaşdırılması spesifikasiyalarına əməl olunması; 

• Sahədaxili və sahələrarası, subyektdaxili və subyektlərarası əlaqə və asılılıqların uçot-

hesabat işlərində miqdar-məbləğ ifadəsində qeydiyyata alınması; 

• Uçotun sənədləşdirmə və inventarlaşma, qiymətləndirmə və kalkulyasiya kimi prinsiplərə 

uyğun təşkilatlanması və s. 

• (Abbasov, Bağırov, 2007, s. 117) 

Öncəki bölmədən də aydın olur ki, sənaye sektoruna aid hər bir təsərrüfathesablı subyektin 

fəaliyyətinin son nəticəsi onun tərəfindən əldə olunan mənfəətdən ibarətdir. İqtisadi təcrübədə 

mənfəətin iki formasına (brutto (ümumi) və net (xalis)) diqqət yetirilsə də, bu yazıda bizi 

maraqlandıran hissə ilk növbədə ümumi mənfəət, onun əldə olunmasının texnoloji aspektləri və 

zaman periodları, bəhs olunan müstəvidə xərc və məsrəflərin qeydiyyat xüsusiyyətləri və normativ 

qaydalarla əlaqələndirilməsi özünəməxsus əhəmiyyətini qorumaqdadır (Bağırov, 2013). 

Xərc elementi – digər mənalarla yanaşı, əsasən sadə təkrar istehsalın baş verməsi məqsədilə 

subyektlərin fəaliyyətinin maliyyə müstəvisi üzrə nizamlanması mənasını daşımaqdadır. Belə ki, 

istehsal olunan məhsulun, görülən işlərin və ya göstərilən xidmətlərin maya dəyərinə müstəqim və 

dolayı yolla daxil olan xərclər özündə xammal və materialların, əmək ödənişlərinin və onların 

səviyyəsinə uyğun hesablanan sosial sığorta ayırmalarının, əsas fondlara görə amortizasiya 

məbləğlərinin, sair məsrəflər qrupuna daxil olan maddələrin məcmu şəkildə ümumi məbləğini ifadə 

etməkdədir. Bəhs olunan yöndə Azərbaycan Respublikası Maliyyə Nazirliyi tərəfindən tətbiqi 

məqsədəuyğun hesab edilən və əsas etibarı ilə metodiki xarakteri ilə fərqlənən “Məhsulun (işin, 

xidmətin) maya dəyərinə daxil edilən xərclər haqqında” Əsasnamə, “Tənzimlənən qiymətlər 

haqqında” Azərbaycan Respublikası Qanunu və digər əlaqəli hüquqi-normativ aktlar əldə rəhbər 

tutulmalıdır (Abbasov, Bağırov, 2007, s. 152). 

Sənaye subyektlərinin quruluşu xeyli sayda amillərin təsiri altında formalaşsa da, nümunəvi 

şəkildə əsas, köməkçi, yardımçı və xidmətedici istehsalatların ümumiləşdirmələrindən ibarətdir. 

Fərdi və ya normalaşdırılmış (normativlərlə ifadə olunan) məbləğlər ilə ifadə olunan xərclər maya 

dəyərinin müəyyən olunması mərhələlərində dəqiq səviyyələri aydınlaşdırılan xərclərin ümumi 

maya dəyərinə daxil edilməsi reallaşmaqdadır. 

Uçot-hesabat müstəvisində ümumi xərc məbləğləri 202 “İstehsal xərcləri” adlı hesabda 

yekunlaşdırılmaqla, mənfəətin ilk faza üzrə həcmi haqqında mülahizələrin bildirilməsi mümkündür. 

Əsas və köməkçi materiallar üzrə məsrəflər (201), əmək ödənişlərinin həcmləri (533), sosial 

sığortaya ayrımalar (522) və əsas fondların köhnəlməsi kimi (112) məbləğlərin toplanması 

prosesləri məhz məsrəflərin ümumi məbləğini ifadə edən həmin hesabda (202) reallaşmaqdadır. 

Növbəti mərhələlərdə bəhs olunan hesablar “mənzərəsinə” 521 “Vergi öhdəlikləri” və digər əlaqəli 

hesablar da əlavə oluna bilər. Onu da qeyd etmək yerinə düşər ki, real vaxt periodunda mühasibat 

uçotunun obyektinin konkretləşdirilməsi onunla bağlı istifadəsi istər zəruri, istərsə də 

məqsədəuyğun hesab edilən mühasibat hesablarına müraciət olunacaqdır (Abbasov, & Bağırov, 

2005, s. 174). 

Məsrəflər sırasında spesifik maddələrin iştirakı müəssisənin istehsal etdiyi məhsulun (icra etdiyi 

işin, göstərdiyi xidmətin) iqtisadi sahə və ərazi yerləşməsi aidiyyatından, subyektin özünün 

quruluşundan, istifadə olunan idarəetmə mexanizmləri və ona uyğun ştat-smeta göstəricilərindən, 

fəaliyyətlə əlaqəli olan digər komponentlərin maliyyə həcmlərindən asılıdır. Bəhs olunan yöndə 

xüsusi əhəmiyyətlə fərqlənən xərc maddələrindən birini də inzibati xərclər təşkil etməkdədir. 

Mühasibat uçotunun qüvvədə olan cari hesablar planında 721 “İnzibati xərclər” adı altında 

bərqərar olmuş mühüm obyektləri birləşdirməkdədir. Onların aparıcı tərkib elementlərini araşdırma 

məqsədilə müşahidə altına almaq üçün Sxem 3-ə müraciət edək. 

 

Sxem 3. İnzibati xərclərin uçot-hesabat işlərində təsnifləşdirilməsi istiqamətləri. 

 

 

 

 

 

 

 

 

 

 

 

  

 

 

 

 

 

 

 

 

 

 

 

 

 

 

 

 

Mənbə: (Bağırov, 2010, s. 89) 

 

Sxem 3-dən də göründüyü kimi, sənaye sektoru üzrə inzibati xərclərin təsnifləşdirilməsində 

dörd blokun fərdiləşdirilməsi nəzərdə tutulmaqdadır. Həmin xərclərin sektor üzrə təsnifləşdirilməsi 

“işçi heyəti – uzunmüddətli aktivlər – qısamüddətli aktivlər” müstəvisinin tələbləri əsasında həyata 

keçirilməkdədir. Hər blokun tərkib alt maddələri nəzərə alınmaqla icrası nəzərdə tutulan araşdırma 

daha əhatəli, müfəssəl nəticələrin əldə olunmasına şərait yaradacaqdır. 

Göstərdiyimiz təsnifatın yekunlaşdırılması nəticəsində aşağıdakı ümumiləşdirməyə (həmçinin 

müqayisə və təhlillərə) müraciət edə bilərik: Cari hesablar planında yer almış 721 “İnzibati xərclər” 

adlı sintetik hesab öncəki hesablar planında 26 “Ümumtəsərrüfat xərcləri” adlı hesabın 

uyğunlaşdırılmış forması kimi çıxış etməkdədir. Ümumi təşkilati-icra prinsipləri nəzərə alınmaqla 

oxşar prinsiplər əsasında əhatə dairəsini quran hər iki hesab məzmun hesabı ilə subyektin idarə 

edilməsi üzrə mühüm yönlərə aydınlıq gətirməklə mükəlləfdir. 

Mühasibat uçotu və balansına münasibətdə haqqında bəhs olunan sintetik hesab aktivdir: onun 

debeti üzrə həcmləri dəqiqləşdirilmiş inzibati xərclər, krediti üzrə isə həmin zərclərin aidiyyəti 

qaydada silinməsi nəzərdə tutulmaqdadır. Mühasibat hesabı üzrə analitik uçot daxili köməkçi 

cədvəllər vasitəsilə inzibati xərclərin hər bir aparıcı istiqaməti bazasında həyata keçirilə bilər. 

UÇOT-HESABAT İŞLƏRİNDƏ İNZIBATİ XƏRCLƏRİN  

TƏSNİFLƏŞDİRİLMƏSI İSTİQAMƏTLƏRİ 

İnzibati işçi heyəti üzrə əmək ödənişləri xərcləri 

 
İnzibati işçi heyəti üzrə sosial, tibbi və s. sığorta xərcləri 

 
İnzibati işçi heyəti üzrə ezamiyyə xərcləri 

 
İnzibati işçi heyəti üzrə sair xərclər 

İnzibati sektor üçün uzunmüddətli aktivlərin əldə olunma xərcləri 

 
İnzibati sfera üzrə uzunmüddətli aktivlərin amortizasiya xərcləri 

 

İnzibati sfera üzrə uzunmüddətli aktivlərin təmir və cari saxlanma xərcləri 

İnzibati məqsədlər üçün istifadəsi nəzərdə tutulan material xərcləri 

 
İnzibati məqsədlər üçün nəzərdə tutulan istehsal-təsərrüfat əşyaları (ATƏ-

lər), konstruksiya və detallar, tikinti materialları, tara və tara materialları və 

s.xərcləri 

 
İnzibati sektor üçün qısamüddətli aktivlər üzrə sair xərclər 

 

 

 

İnzibati sektor üzrə  xərclərin digər forma və növləri 

Adətən belə vəziyyətlərdə aylıq çərçivə ilə məhdudlaşdırılan xərc həcmləri operativ qaydada uçotda 

əks olunmaqdadır (Bağırov, 2012b, s. 148). 

 

Nəticə 

 

Beləliklə, məqalədə ifadə olunanlara yekun vuraraq qeyd etmək mümkündür ki, təsərrüfat 

vəsaitlərinin yerləşməsini ifadə edən və məsrəflər bölməsinin tərkibində öz əhəmiyyətini qorumaqla 

mükəlləf olan inzibati xərclər eyni zamanda mühasibat uçotunun zəruri obyektlərindən hesab 

olunmaqdadır. Onların vasitəsilə müəssisənin ümumi idarəetmə mexanizmlərində yarana biləcək 

ümumi və xüsusi xərc həcmlərinin uçot-hesabat və yoxlama-audit fiksasiyasına nail olunmaqdadır. 

İnzibati xərclər hal-hazırda qüvvədə olan Mühasibat Uçotunun Hesablar Planının “Xərclər” adlı 

bölməsinin mühüm maddələrindən biri kimi çıxış etməkdədir. Qəbul olunan təcrübi müddəalara 

müvafiq olaraq hər bir təsərrüfat subyektində aparıcı fəaliyyət vahidi olaraq əsas istehsalat qəbul 

edilməkdədir. Lakin onun işgüzarlıq ölçülərinin daim tələblərə uyğun şəkildə saxlanılması, 

müəssisələrin səmərəlilik, məqbul ölçü kimi qəbul olunan gəlirlilik, optimallıq, ahəngdar 

təşkilatlanma, planlara uyğun maliyyələşdirmə və investisiyalaşdırma və sair bu kimi prinsiplərin 

tələblərinə əməl edilməsi yolu ilə mümkün olur (Bağırov, 2012c, s. 68). 

Deyilənlərin nəzərə alınması subyektlərin inzibati xərclərinin həyata keçirilməsini zəruri hala 

çevirməkdədir. Öz növbəsində, bəhs olunan istiqamətdə işlərin icrası 721 saylı hesab üzrə aktiv 

hərəkətliliyin mühüm təməllərindən hesab olunmaqdadır. Ümumtəsərrüfat xərclərinin hər bir 

maddəsi (ümumistehsalat xərclərinin isə bir neçəsi) hesabın nümunəvi xərc təsnifatında iştirak 

etməkdədir ki, bu da özünü mühasibat uçotunun təşkilində, həmçinin mühasibat yazılışlarının 

tərtibində ifadə etməkdədir. 

İnzibati xərclərin tərkibinin öyrənilməsi aşağıdakı istiqamətləri önə çəkməkdədir: 

a) İnzibati idarəetmə səviyyəsində icra olunan işlər üzrə xərclərin formalaşdırılması; 

b) İnzibati heyəti təmsil edən personal ilə hesablaşma; 

c) Müəssisə tərkibində mövcud olan yardımçı və xidmətedici vahidlərin maliyyələşdirilməsi ilə 

əlaqəli xərclər; 

d) İnzibati idarəetmə strukturlarının öhdəsində olan, onlara xidmət edən əsas fondların 

amortizasiya məsrəfləri; 

e) İnzibati heyət tərəfindən istifadə olunan fəaliyyət komponentləri (məsələn, dəftərxana 

ləvazimatları və s.) üzrə müəyyən olunmuş həqiqi xərc həcmləri (əgər varsa, subyektdə qəbul 

edilmiş qaydalara uyğun onların təyin olunmuş limitlərlə uyğunluğu) və s. (Bağırov, 2022, s. 92). 

Tərəfimizdən icra olunan araşdırma, sistemli müşahidəyə tabe tutulan inzibati xərclər, özlərinin 

məzmunu və uçotunun təşkili etibarı ilə nə dərəcədə əhəmiyyətli olması ilə bağlı fikirlərin 

yaranmasına təməllər sərgiləməkdədir. İstər fərdi sərfiyyat maddəsi olaraq, istər maya dəyərinin 

tərkibinə daxil edilən komponent kimi, istərsə də spesifik norma və normativlərlə müşayiət olunan 

inzibati xərclərin uçotunun təşkili istehsalın ümumi həcmi, onun optimal növ-çeşid tərkibi və digər 

şərtlər haqqında da mənzərənin yaranmasına xidmət etməlidir. 

Öz növbəsində inzibati xərclərin müəyyən edilməsində daha bir neçə istiqamətin nəzərdən 

yayınmaması zəruridir: 

1. Mühasibat hesablarının nömrələrindən onlar üzrə rəqəmsallaşma (kodlaşdırma) sisteminin 

yaradılmasında istifadə olunması; 

2. Uçot-hesabat və qeydiyyat-sənədləşmə işlərinin asanlaşdırılması və təkmilləşdirilməsi, bəzi 

hallarda isə bloklar və bölmələr üzrə əlaqələndirmənin asanlaşdırılması məqsədilə “süni intellekt” 

yönlü işlərdən (üsul, vasitə və mexanizmlər şəklində) istifadə olunması; 

3. Həmin intellektual imkanlar vasitəsilə mühasibat uçotu və hesabatı işlərinin quruluşu və 

tətbiqi mexanizmlərinin avtomatlaşdırılması və asanlaşdırılması, bəhs olunan yönlərdə fərdi 

blokların və ilkin “verilənlər bazasının” (zərurət yarandıqda mini DATA-ların), həmçinin mütləq, 

nisbi və orta kəmiyyətlərdən ibarət, miqdar və məbləğ şəkilləndirməli məlumat bazalarının 

yaradılması; 

4. Mühasibat uçotunun “istehsalat” və “vergi”, “idarəetmə” və “maliyyə” bölmələrinin 

imkanlarından qarşılıqlı istifadə olunmasının əsaslandırılması, bu zaman müxtəlif iqtisadi-riyazi 

üsullardan, uyğunlaşdırılmış əmsal və hesablamalardan istifadə olunması; 

5. İnzibati-idarəetmə xərclərinin tərkibində innovativlik göstəriciləri ilə yanaşı inklüzivlik 

mühitini formalaşdıran bütün istiqamətlərin qanunauyğun pay nisbətlərinin gözlənilməsi və s. 

(Bağırov, 2012b, s. 53-54). 

